ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
______ ______________ ______ թվականի N _______-Ն
  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

 
Հայաստանի Հանրապետության աշխատանքային օրենսգրքի 183-րդ հոդվածի 2-րդ մասին և «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասին համապատասխան՝ Հայաստանի Հանրապետության կառավարությունը որոշում է.
1.	Հայաստանի Հանրապետության կառավարության 2010 թվականի դեկտեմբերի 2-ի «Ծանր, վնասակար արտադրությունների, աշխատանքների, մասնագիտությունների և պաշտոնների, առանձնապես ծանր, առանձնապես վնասակար արտադրությունների, աշխատանքների, մասնագիտությունների և պաշտոնների ցանկերը հաստատելու, Հայաստանի Հանրապետության կառավարության 2005 թվականի օգոստոսի 11-ի N 1599-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2006 թվականի հունիսի 16-ի N 876-Ն որոշման մեջ փոփոխություններ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 1698-Ն որոշման N 1 հավելվածի «II. Բնապահպանություն» բաժնի «I. Անալիտիկ լաբորատոր հետազոտություններ իրականացնող աշխատողներ» գլուխը շարադրել հետևյալ խմբագրությամբ.
«I. Անալիտիկ լաբորատոր հետազոտություններ իրականացնող աշխատողներ
Հայաստանի Հանրապետության բնապահպանության և ընդերքի տեսչական մարմնի լաբորատոր հետազոտությունների բաժնի աշխատողներ
1. Լաբորատոր հետազոտությունների բաժնի պետ 
2. Գլխավոր մասնագետ
3. Առաջատար մասնագետ
4. Առաջին կարգի մասնագետ»:
2.	Սույն որոշումն ուժի մեջ է մտնում պաշտոնական հրապարակմանը հաջորդող օրվանից:»

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Իրավական ակտի ընդունման անհրաժեշտությունը
«Հայաստանի Հանրապետության կառավարության 2010 թվականի դեկտեմբերի   2-ի N 1698-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է հետևյալ հանգամանքով.
Բնապահպանության նախարարության բնապահպանության և ընդերքի տեսչական մարմինը ստեղծվել է Հայաստանի Հանրապետության կառավարության 2017 թվականի ապրիլի 27-ի թիվ 445-Ն որոշմամբ, որի 7-րդ կետի համաձայն՝ Հայաստանի Հանրապետության բնապահպանության նախարարի կողմից հաստատվել է Հայաստանի Հանրապետության Բնապահպանության նախարարության բնապահպանության և ընդերքի տեսչական մարմնի հաստիքացուցակը: 
2018 թվականի ապրիլի 9-ին ուժի մեջ մտած «Պետական կառավարման համակարգի մարմինների մասին» Հայաստանի Հանրապետության օրենքի 4-րդ հոդվածի 2-րդ մասի 7-րդ կետի համաձայն Բնապահպանության և ընդերքի տեսչական մարմինը (այսուհետ՝ տեսչական մարմին) Կառավարությանը ենթակա մարմին է: Հայաստանի Հանրապետության վարչապետի 2018 թվականի հունիսի  11-ի թիվ 733-Լ որոշմամբ (այսուհետ՝ որոշում) հաստատվել է Հայաստանի Հանրապետության բնապահպանության և ընդերքի տեսչական մարմնի կանոնադրությունը և կառուցվածքը, որի 29-րդ կետով սահմանված են տեսչական մարմնի հիմնական կառուցվածքային ստորաբաժանումները:
Նշված հանգամանքներով պայմանավորված անհրաժեշտություն է առաջացել սահմանել տեսչական մարմնի քաղաքացիական ծառայության պաշտոնների նոր անվանացանկ, համաձայն որի «Կենտրոնական լաբորատորիա» ստորաբաժանումը վերանվանվել է «Լաբորատոր հետազոտությունների բաժին»:

2. Ընթացիկ իրավիճակը և խնդիրները
Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման N 1 հավելվածի «II. Բնապահպանություն» բաժնի  1-ին գլուխով սահմանված է անալիտիկ լաբորատոր հետազոտություններ իրականացնող աշխատողների ցանկը, մինչդեռ համաձայն Հայաստանի Հանրապետության վարչապետի 2018 թվականի հունիսի 11-ի թիվ 733-Լ որոշան 29-րդ կետի 8-րդ ենթակետի՝ նշված կառուցվածքային ստորաբաժանումն ունի «Լաբորատոր հետազոտությունների բաժին» անվանում, ինչը փաստացի անհամապատասխանություն է առաջացնում գործող նորմատիվ իրավական ակտի և դրա կարգավորման առարկայի բաղկացուցիչ մաս հանդիսացող օբյեկտի միջև: Նշված անհամապատասխանությունը վերաբերվում է նաև ցանկում թվարկված պաշտոնների և փաստացի առկա քաղաքացիական ծառայության պաշտոններին:


3. Նախագծի մշակման գործընթացում ներգրավված ինստիտուտները և
անձինք
Նախագիծը մշակվել է Հայաստանի Հանրապետության բնապահպանության և ընդերքի տեսչական մարմնի կողմից:

4. Կարգավորման նպատակն ու բնույթը և ակնկալվող արդյունքը
Որոշման նախագծի ընդունման արդյունքում կապահովվեն ծանր, վնասակար աշխատանքները կատարող աշխատողների համար ի Հայաստանի Հանրապետության աշխատանքային օրենսգրքի 183-րդ հոդվածով սահմանված իրավունքները, ինչպես նաև պաշտոնների անվանումները կհամապատասխանեն քաղաքացիական ծառայության պաշտոնների անվանումներին:


5. Այլ տեղեկություններ չկան:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐՈՒՄ ԿԱՏԱՐՎԵԼԻՔ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ

«Հայաստանի Հանրապետության կառավարության 2010 թվականի դեկտեմբերի   2-ի N 1698-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում այլ նորմատիվ իրավական ակտերում փոփոխությունների կատարման անհրաժեշտություն չի առաջանում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2010 թվականի դեկտեմբերի   2-ի N 1698-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության 2018 թվականի պետական բյուջեում ծախսերի ավելացում և եկամուտների ավելացում կամ նվազեցում չի առաջանում:

